
Nagsisilbing pangunahing institusyon sa pangangalaga ng kasaysayan, kultura, 
at pagkakakilanlan ng isang rehiyon ang mga Local Studies Centers (LSCs). Sa 
Pilipinas, ang Center for Kapampangan Studies (CKS) ay kinikilala bilang isa sa 
mga pinakamatagumpay na LSCs dahil sa epektibong pamamahala nito sa loob 
ng higit dalawang dekada. Layunin ng pag-aaral na suriin ang mga kalakasan at 
hamon na kinakaharap nito bilang isang lokal na sentro ng pag-aaral at ang mga 
natuklasan ay makapag-ambag sa pagtatatag at pagpapaunlad ng iba pang LSCs 
sa bansa. Gamit ang kwalitatibong pamamaraan, isinagawa ang pananaliksik sa 
pamamagitan ng Focus Group Discussion (FGD) at dokumentaryong pagsusuri. 
Ang Minodipikang Value Chain Analysis (VCA) Framework ni Porter (1985) ay 
ginamit upang matukoy ang mga pangunahin at pansuportang gawain ng CKS. 
Nakatuon ang pagsusuri sa anim na dimensyon ng operasyon: (1) pamamahala 
ng pondo, (2) dokumentasyon at koleksyon ng mga artepakto, (3) produksiyon 
ng kaalaman, (4) diseminasyon ng impormasyon, (5) ugnayan at linkages, at (6) 
pamamahala ng mga proyekto at programa. Ipinakita ng pag-aaral na ang CKS 
ay may matatag na imprastruktura para sa pangangalaga at pagpapalaganap ng 
kulturang Kapampangan, kabilang ang malawak nitong koleksyon ng dokumento, 
artepakto, at iba pang primaryang sanggunian. Epektibo rin itong gumagamit ng 
iba’t ibang plataporma ng diseminasyon, tulad ng publikasyon ng mga dyornal at 
magasin, produksiyon ng pelikula, at iba’t ibang programang pangmidya. Dagdag 
pa rito, pinaiigting ng CKS ang akademikong diskurso sa Araling Kapampangan sa 

pamamagitan ng mga kumperensya at kolaborasyon sa iba’t ibang institusyon. Sa 
kabuuan, ipinakikita ng pagsusuri na ang CKS ay isang mahalagang institusyon 
na nagsisilbing modelo sa pagtatatag at pagpapaunlad ng iba pang LSCs sa 
Pilipinas. Upang mapanatili at higit pang mapaunlad ang papel ng isang sentro, 
inirerekomenda ang pagpapaunlad ng mga mekanismo para sa mas estratehikong 
pangangasiwa, pagpapatibay ng network sa mga akademiko at pampublikong 
institusyon, at pagpapalawak ng digital na aksesibilidad ng mga output ng sentro. 
Susi ang sistematikong pagpaplano at patuloy na inobasyon sa mga programang 
pangkultura at pang-edukasyon upang matiyak ang pangmatagalang kontribusyon 
ng isang sentro sa intelektuwal at kultural na diskurso sa Pilipinas.

Local Studies Centers (LSCs) serve as the primary institutions for preserving 
the history, culture, and identity of a region. In the Philippines, the Center for 
Kapampangan Studies (CKS) is recognized as one of the most successful LSCs 
due to its effective management for more than two decades. This study aims to 
examine the strengths and challenges faced by CKS as a local studies center, with 
the findings serving as a benchmark for the establishment and strengthening of 
other LSCs in the country. Using a qualitative approach, the research was conducted 
through Focus Group Discussions (FGD) and documentary analysis. The Value 
Chain Analysis Framework (VCA) of Porter (1985) was modified and employed 
to identify the primary and supporting activities of CKS. The analysis focused 
on six dimensions of operation: (1) fund management, (2) documentation and 
collection of artifacts, (3) knowledge production, (4) information dissemination, 
(5) networking and linkages, and (6) project and program management. The 
study revealed that CKS has a robust infrastructure for preserving and promoting 
Kapampangan culture, including its extensive collection of documents, artifacts, and 
other primary sources. It also effectively utilizes various dissemination platforms, 
such as journal and magazine publications, film production, and various media 
programs. Additionally, CKS strengthens academic discourse in Kapampangan 
Studies through conferences and collaborations with different institutions. Overall, 
the analysis demonstrates that CKS is a vital institution that can serve as a model 
for establishing and strengthening other LSCs in the Philippines. To sustain and 
further enhance the role of such centers, it is recommended to develop mechanisms 
for more strategic management, strengthen networks with academic and public 
institutions, and expand the digital accessibility of the center’s outputs. Systematic 
planning and continuous innovation in cultural and educational programs are 
crucial to ensuring the long-term contribution of a center to the intellectual and 
cultural discourse in the Philippines.

